
TOMORQA XO‘JALIGI FAOLIYATI 
BILAN BOG‘LIQ NOQISHLOQ XO‘JALIGI 
FAOLIYATINING TA’SIRINI 
IQTISODIY BAHOLASH

U.U.Nurullayev 
Samarqand agroinnovatsiyalar 
va tadqiqotlar instituti, mustaqil izlanuvchi, 
Email: nurullaevulugbek07@gmail.com, 
Tel: +998932359788

Abstract. This study examines the impact of non-farm activities related to household plot farming 
among the rural population. The study uses data from a social survey conducted among 1,843 household 
plot farms in rural areas of the Samarkand region. The Tobit model was applied to economically assess the 
impact of non-farm activities related to household plot farming on income generated from such activities. 
The results indicate that the development and/or organization of non-farm activities related to household plot 
farming in rural areas is statistically significant at the 1 percent level (***p < 0.01). Based on the findings, 
scientifically grounded recommendations were developed to increase income derived from household plot 
farming activities.

Keywords: household plot farming, crop production, livestock farming, non-farm activities, Tobit model, 
income.

Annotatsiya. Mazkur ilmiy tadqiqot ishida qishloq aholisining tomorqa xo‘jaligi faoliyati bilan bog‘liq 
noqishloq xo‘jaligi faoliyatining ta’siri o‘rganilgan. Tadqiqotda Samarqand viloyati qishloqlaridagi 1 843 ta 
tomorqa xo‘jaligida o‘tkazilgan ijtimoiy so‘rovnoma ma’lumotlaridan foydalanilgan. Tahlilda tomorqa xo‘jaligi 
faoliyatidan olingan daromadga u bilan bog‘liq noqishloq xo‘jaligi faoliyatining ta’sirini iqtisodiy baholashda 
Tobit modelidan foydalanilgan. Natijada qishloq hududlarida tomorqa xo‘jaligi bilan bog‘liq noqishloq xo‘jaligi 
faoliyatini rivojlantirish va/yoki tashkil etish 1 foizlik darajada (***p < 0,01) statistik jihatdan muhim ahamiyatga 
ega ekanligi aniqlangan. Olingan tahlil natijalari asosida tomorqa xo‘jaligi faoliyatidan olinadigan daromadlarni 
oshirish bo‘yicha ilmiy asoslangan takliflar ishlab chiqilgan.

Kalit so‘zlar: tomorqa xo‘jaligi, o‘simlikchilik, chorvachilik, noqishloq xo‘jaligi faoliyati, Tobit modeli, 
daromad.

Аннотация. В данной научно-исследовательской работе изучено влияние несельскохозяйственной 
деятельности, связанной с ведением приусадебного хозяйства сельским населением. В исследовании 
использованы данные социологического опроса, проведённого среди 1 843 приусадебных хозяйств 
в сельских населённых пунктах Самаркандской области. Для экономической оценки влияния 
несельскохозяйственной деятельности, связанной с приусадебным хозяйством, на доходы от его 
деятельности применена модель Тобита. В результате установлено, что развитие и/или организация 
несельскохозяйственной деятельности, связанной с приусадебным хозяйством в сельской местности, 
имеет статистически значимое влияние на уровне 1 процента (***p < 0,01). На основе полученных 
результатов анализа разработаны научно обоснованные предложения по увеличению доходов от 
деятельности приусадебных хозяйств.

Ключевые слова: приусадебное хозяйство, растениеводство, животноводство, 
несельскохозяйственная деятельность, модель Тобита, доход.

K I R I S H
Dunyo mamlakatlari tajribasida uzoq yillar davomida qishloqlarni rivojlantirish siyosati, xususan, 

qishloq aholisi farovonligini oshirish, kambag‘allikni qisqartirish hamda tomorqa xo‘jaliklari samaradorligini 
ta’minlashga qaratilgan chora-tadbirlar qishloqni kompleks rivojlantirish strategiyalarining asosiy yo‘nalishini 

tashkil etib kelmoqda [1]. Shu jarayonda qishloqlarda noqishloq xo‘jaligi faoliyatining rivojlanishi ham qishloq 
aholisi daromadlarini diversifikatsiya qilish, tomorqa xo‘jaliklari samaradorligini oshirish va barqaror yashash 
sharoitlarini shakllantirishda muhim omil sifatida e’tirof etilmoqda [2].

Bunda qishloq hududlarida mehnatga layoqatli aholining, ayniqsa, kambag‘al oila a’zolarining ish bilan 
bandligini ta’minlashda qishloq xo‘jaligi va noqishloq xo‘jaligi faoliyati ko‘lamini kengaytirishga alohida e’tibor 
qaratilmoqda. 2015-yilda jahon hamjamiyati 2030-yilgacha odamlar hayotini yaxshilash uchun barqaror 
rivojlanishning 17 ta global maqsadini qabul qilgan [3]. Unda qashshoqlik va ochlikni yo‘qotish, salomatlik 
va farovonlikni ta’minlash, sifatli ta’lim, gender tengligi, toza ichimlik suvi va kanalizatsiya, arzon va yashil 
energiya, munosib mehnat sharoitlari va iqtisodiy o‘sish, tengsizlikni kamaytirish hamda boshqa maqsadlar 
qamrab olingan.

Mazkur global maqsadlarni amalga oshirish jarayonida har bir mamlakat hukumati tomonidan ishlab 
chiqiladigan chora-tadbirlar bevosita qishloq xo‘jaligi va noqishloq xo‘jaligi faoliyati bilan chambarchas bog‘liq 
bo‘lib, ayniqsa, qishloq joylarda daromad manbalarini diversifikatsiya qilish, tomorqa xo‘jaliklari samaradorligini 
oshirish hamda qo‘shimcha iqtisodiy imkoniyatlarni rivojlantirishni taqozo qilmoqda.

M A V Z U G A  O I D  A D A B I Y O T L A R  S H A R H I
Dunyoning yetakchi ilmiy-tadqiqot markazlari va ilmiy muassasalari tomonidan [3] qishloq hududlari 

aholisi farovonligini oshirish, kambag‘allikni qisqartirish hamda daromad manbalarini diversifikatsiya 
qilish masalalari yuzasidan keng ko‘lamli ilmiy tadqiqotlar olib borilmoqda [4]. Xususan, B. Davis va 
boshqalarning [5] ilmiy tadqiqot natijalari shuni ko‘rsatadiki, noqishloq xo‘jaligi faoliyatidan olinadigan 
daromadlar qishloq xo‘jaligi mahsulotlarini yetishtirish imkonini beradi. Biroq oila xo‘jaligi a’zolarining 
doimiy ravishda noqishloq xo‘jaligi faoliyatida band bo‘lishi oila a’zolarining tomorqa xo‘jaligiga sarflaydigan 
mehnati kamayishiga ta’sir ko‘rsatsa-da, qishloq xo‘jaligidan olinadigan daromadlarning kamayishiga olib 
kelmaydi [6]. Oila a’zolarining noqishloq xo‘jaligi faoliyatidan olgan daromadi hisobiga tomorqa xo‘jaligi 
uchun ishlab chiqarish resurslarini sotib olish, yangi texnologiyalarni joriy etish yoki yollanma ishchilarni 
jalb qilish orqali qishloq xo‘jaligida daromadga erishish mumkin. Biroq oila xo‘jaligi a’zolari uchun qishloq 
xo‘jaligi faoliyatidan olinadigan daromadga nisbatan noqishloq xo‘jaligi faoliyatidan olinadigan daromad 
muhimdir [7].

Qishloq hududlarida noqishloq xo‘jaligi faoliyati qishloq xo‘jaligi faoliyati bilan bevosita bog‘liq va bog‘liq 
bo‘lmagan iqtisodiy faoliyatni qamrab olib, qishloq xo‘jaligi ishlab chiqarish faoliyati bilan daromadlar orqali 
bevosita va bilvosita bog‘liqdir [8]. Qishloq xo‘jaligi va noqishloq xo‘jaligi faoliyati bir-birini bevosita va bilvosita 
to‘ldiradi. Qishloq xo‘jaligi mahsulotlarini qayta ishlash va qadoqlashni tashkil etish qishloq aholisi bandligini 
oshiradi [9]. Ba’zi hollarda esa qishloq xo‘jaligi faoliyati kabi ayrim qishloq xo‘jaligi mahsulotlarini qayta ishlash 
yoki qadoqlash sohasi ham mavsumiy faoliyat olib borib, qishloq aholisi bandligiga ta’sir ko‘rsatadi. Bunday 
jarayonda kam mablag‘ sarflash hisobiga qishloq hududlaridagi mehnatga layoqatli ishsizlarni kasbiy o‘qitish 
yoki qayta tayyorlash orqali ularning bandligini ta’minlash mumkin.

Tadqiqot ishimizning asosiy maqsadi tomorqa xo‘jaligi faoliyati bilan bog‘liq noqishloq xo‘jaligi faoliyatining 
ta’sirini iqtisodiy baholash orqali ilmiy asoslangan xulosa va takliflar ishlab chiqishdan iborat.

T A D Q I Q O T  M E T O D O L O G I YA S I
Tadqiqot obyekti sifatida Samarqand viloyati qishloq hududlaridagi tomorqa xo‘jaliklari olindi. Tadqiqot 

Samarqand viloyatining 14 ta tumanidagi 1 843 ta tomorqa xo‘jaligida o‘tkazilgan ijtimoiy so‘rovnoma ma’lumotlari 
asosida olib borildi. So‘rovnomada aksariyat tomorqa xo‘jaligi subyektlari ishtirok etdi. Biroq oila boshliqlari 
xorijga yoki boshqa viloyatlarga ishlash uchun ketgan tomorqa xo‘jaliklarida so‘rovnomada oila a’zolari ishtirok 
etdi. So‘rovnoma 2025-yilning mart–may oylarida o‘tkazildi.

Viloyatda jami 1 098 ta mahalla fuqarolar yig‘ini mavjud bo‘lib, shundan 852 tasi yoki 77,6 foizi tumanlar 
hissasiga to‘g‘ri keladi. Tumanlardagi mahalla fuqarolar yig‘inlarining 97 tasida yoki 11,4 foizida ijtimoiy 
so‘rovnoma o‘tkazildi. 1 843 nafar respondentning oila xo‘jaligidan tuman markazigacha bo‘lgan o‘rtacha 
masofa 10,9 km ni tashkil etdi.

Tomorqa xo‘jaliklarida o‘simlikchilik faoliyatidan olinadigan o‘rtacha daromad 7,485 mln so‘mni tashkil etib, 
tomorqa xo‘jaliklarida minimal daromad 0,8 mln so‘mni, maksimal daromad esa 23,5 mln so‘mni tashkil etgan 
(1-jadvalga qarang).

1-jadval
O‘zgaruvchilarning statistik tavsifi

O‘zgaruvchilar O‘rtacha St.Og‘ish Min Max

O‘simlikchilikdan olingan daromad, mln.so’m 7.485 3.937 .8 23.5

Chorvachilikdan olingan daromad, mln.soʻm 7.777 3.935 0 22.5

Oila boshlig‘ining asosiy faoliyati noqishloq xo‘jaligi (0 – 
qishloq xoʻjaligi; 1 -aksincha) .597 .491 0 1

Qishloq xoʻjaligi mahsulotlarini qayta ishlashgacha 
boʻlgan masof, km 8.759 4.352 .6 15.5

Agro-veterinariya xizmatigacha boʻlgan masofa, km 3.381 2.915 .4 9.6

Mineral oʻgʻit shaxobchasigacha boʻlgan masofa, km 3.138 2.09 .2 4.5

Omuxta-em shaxobchasigacha boʻlgan masofa, km 2.235 1.816 .2 3.4

Oila boshlig‘ining ma’lumoti 2.04 .692 1 3
Oila boshlig‘ining yoshi 47.881 6.799 27 60

Oila boshlig‘ining tajribasi 20.679 6.682 2 21

*Izoh1: Muallif tomonidan oʻtkazilgan soʻrovnoma ma’lumotlari

Tomorqa xo‘jaliklarida chorvachilik tarmog‘idan olingan o‘rtacha daromad 7,777 mln so‘mni tashkil etib, 
chorvachilik faoliyati bilan shug‘ullanuvchi tomorqa xo‘jaliklarida maksimal daromad 22,5 mln so‘mni tashkil 
etgan. Tadqiqot obyektidagi barcha tomorqa xo‘jaliklari ham chorvachilik faoliyati bilan shug‘ullanmaydi. 
So‘rovnoma o‘tkazish jarayonida aniqlanishicha, tuman markaziga yaqin hududlarda joylashgan tomorqa 
xo‘jaliklarining aksariyati chorvachilik faoliyati bilan shug‘ullanmagan. Tuman markazlarida noqishloq xo‘jaligi 
faoliyatining rivojlanishi qishloq hududlari aholisining chorvachilik faoliyati bilan shug‘ullanishini cheklaydi.

Tomorqa xo‘jaligi yer egalarining 59,7 foizi asosiy ish faoliyati bo‘yicha noqishloq xo‘jaligi sohasida band. 
Ularning ta’lim darajasi bo‘yicha tomorqa yer egalarining minimal ma’lumoti o‘rta ta’limni, maksimal ta’lim 
darajasi esa oliy ta’limni tashkil etadi. So‘rovnomada ishtirok etgan tomorqa yer egalarining aksariyati o‘rta 
va oliy ma’lumotga ega bo‘lgan. Shuningdek, ularning o‘rtacha yoshi qariyb 48 yoshni tashkil etadi. Tomorqa 
xo‘jaligidagi ish tajribasi bo‘yicha tomorqa yer egalarining minimal tajribasi 2 yilni, maksimal tajribasi esa 21 
yilni tashkil etadi.

Tomorqa xo‘jaligida o‘simlikchilik va chorvachilik tarmoqlari faoliyatiga bevosita ta’sir etuvchi omillar, 
xususan, qishloq xo‘jaligi mahsulotlarini qayta ishlash va saqlash sanoatigacha bo‘lgan masofa, mineral o‘g‘itlar 
sotish shoxobchasigacha, agroveterinariya xizmatigacha hamda omuxta yem shoxobchasigacha bo‘lgan 
masofalar miqdoriy ko‘rsatkichlarda olindi. Tomorqa xo‘jaligidan qishloq xo‘jaligi mahsulotlarini qayta ishlash 
va saqlash sanoatigacha bo‘lgan o‘rtacha masofa 8,146 kilometrni tashkil etib, mazkur obyektlar tomorqa 
xo‘jaligidan minimal 0,5 kilometr va maksimal 17 kilometr uzoqlikda joylashgan.

Qishloq xo‘jaligi mahsulotlarini qayta ishlash sanoatida hosil bo‘ladigan ikkilamchi mahsulotlardan chorva 
mollarini oziqlantirishda tomorqa yer egalari tomonidan foydalanilishi chorvachilik faoliyatidan olinadigan 
daromadga qay darajada ta’sir etishini iqtisodiy baholash muhim ahamiyatga ega. Shu o‘rinda, chorva mollarini 
o‘simliklar yoki o‘simlik qoldiqlari bilan oziqlantirishda tomorqa yer egalari tomonidan mineral o‘g‘itlardan 
foydalanishning iqtisodiy ta’sirini baholash ham muhim ahamiyat kasb etadi. Bu borada tomorqa xo‘jaligidan 
mineral o‘g‘itlar sotish shoxobchasigacha bo‘lgan o‘rtacha masofa 3,42 kilometrni tashkil etadi.

Bog‘liq o‘zgaruvchi (Y) miqdoriy ko‘rsatkichda ifodalanganligi sababli unga mustaqil o‘zgaruvchining 
(X) qay darajada ta’sir etishini iqtisodiy baholashda, ya’ni tomorqa xo‘jaligi faoliyatidan olingan daromadga 
ta’sir etuvchi omillarni tahlil qilishda Tobit modelidan foydalanildi [10]. Tobit modeli [11] bog‘liq o‘zgaruvchining 
alohida ravishda nol yoki boshqa chegara qiymatiga ega bo‘lishi mumkin bo‘lgan holatlarda foydalidir. Tadqiqot 
ma’lumotlarini tizimlashtirish, tahlil natijalarini bayon etish va maqola matnini tayyorlash jarayonida sun’iy 
intellekt vositalaridan 10 foizgacha yordamchi vosita sifatida foydalanildi.

T A H L I L  V A  N A T I J A L A R
Oila boshlig‘ining asosiy ish faoliyati noqishloq xo‘jaligi sohasida bo‘lishi o‘simlikchilik tarmog‘idan olinadigan 

daromadni 0,432 koeffitsiyentga, chorvachilik tarmog‘idan olinadigan daromadni esa 0,715 koeffitsiyentga 
oshiradi hamda mos ravishda 5 foizlik (**p < 0,05) va 1 foizlik (***p < 0,01) darajada statistik jihatdan muhim 
ahamiyatga ega (2-jadvalga qarang).

2-jadval
Tomorqa xo‘jaligida tarmoq faoliyatiga noqishloq xo‘jaligi faoliyatining iqtisodiy ta’sirini baholash*

Ta’sir etuvchi omillar

O‘simlikchilik 
faoliyatidan olingan 

daromad

Chorvachilik 
faoliyatidan olingan 

daromad

Koef.
(St.Xatolik) muh.

Koef.
(St.Xatolik) muh.

Oila boshlig‘ining asosiy faoliyati noqishloq xo‘jaligi .432 (.196)** .715 (.206)***

Qishloq xo‘jaligi mahsulotlarini qayta ishlash sanoatigacha 
bo‘lgan masofa -.022 (.025) -.059 (.025)**

Agro veterinariya xizmatigacha bo‘lgan masofa -.073 (.04)* -.04 (.045)

Mineral o‘g‘itlarni sotish shaxobchasi -.102 (.047)** X

Omuxta-yem shaxobchasigacha bo‘lgan masofa X -.097
(.019)***

Oila boshlig‘ining ma’lumoti 1.455 (.162)*** 1.265 (.174)***

Oila boshlig‘ining yoshi .027 (.013) ** .063 (.012)***
Oila boshlig‘ining tomorqachilikda tajribasi .378 (.109)*** .631 (.11)***

O‘zgarmas 2.843
(.902)

.87
(.892)

Mean dependent var 7.485 7.777
R-squared 0.136 0.154
F-test  48.645 54.985
Akaike crit. (AIC) 10027.837 9986.995
SD dependent var 3.937 3.935
Number of obs  1843 1843
Prob > F 0.000 0.000
Bayesian crit. (BIC) 10071.990 10031.149
*Izoh2: Muallif tomonidan oʻtkazilgan soʻrovnoma ma’lumotlar tahlili
*** p<.01, ** p<.05, * p<.1 

Oila boshlig‘ining noqishloq xo‘jaligi faoliyatidan oladigan daromadi chorvachilik tarmog‘ini yuritayotgan 
tomorqa yer egalari uchun chorva mollarini sotib olish va ozuqa bazasini shakllantirishda muhim ahamiyatga 
ega. Biroq qishloq hududlari aholisi uchun chorvachilik faoliyatidan olinadigan daromad oila xo‘jaligining 
strategik rejalarini amalga oshirishda muhim ahamiyat kasb etadi [12].

Qishloq xo‘jaligi faoliyatidan olinadigan daromadlarning oshishi qishloq xo‘jaligi mahsulotlarini qayta 
ishlash sanoati va/yoki saqlash xizmatlarining tashkil etilishiga bog‘liq. Biroq tomorqada yetishtirilgan 
o‘simlik mahsulotlari tomorqa yer egalari va ularning oila a’zolari ehtiyojlarini qondirishda muhim ahamiyatga 
ega [13, 14].

Shu o‘rinda, tomorqa xo‘jaliklarida ekin maydonlari hajmining kichikligi, o‘simlikchilik faoliyatidan olinadigan 
mahsulotlar hajmining kamligi hamda tomorqa yer egalari bilan qishloq xo‘jaligi mahsulotlarini qayta ishlash 
sanoati o‘rtasida shartnomaviy munosabatlarning shakllanmaganligi sababli qishloq hududlarida qishloq xo‘jaligi 
mahsulotlarini saqlash va qayta ishlashning ta’siri statistik jihatdan muhim ahamiyatga ega bo‘lmaganini tahlil 
natijalari ko‘rsatmoqda.

Biroq qishloq hududlarida qishloq xo‘jaligi mahsulotlarini qayta ishlash bilan bog‘liq noqishloq xo‘jaligi 
faoliyatini rivojlantirmaslik kerak, deb ayta olmaymiz. Qishloq hududlarida qishloq xo‘jaligi mahsulotlarini 

qayta ishlash va saqlash bo‘yicha noqishloq xo‘jaligi faoliyatini tashkil etish tomorqa xo‘jaligida chorvachilik 
faoliyatidan olinadigan daromadni oshirishda 5 foizlik darajada (p < 0,05) statistik jihatdan muhim ahamiyatga 
ega. Ya’ni tomorqa xo‘jaligidan qishloq xo‘jaligi mahsulotlarini qayta ishlash sanoatigacha bo‘lgan masofaning 
1 kilometrga oshishi tomorqa xo‘jaligida chorvachilikdan olinadigan daromadni 5,9 foizga kamaytiradi.

Tadqiqotimizdagi asosiy ilmiy topilma shuni ko‘rsatmoqdaki, tomorqa xo‘jaligida chorva mollarini 
oziqlantirishda qishloq xo‘jaligi mahsulotlarini qayta ishlash natijasida hosil bo‘lgan ikkilamchi mahsulotlar 
muhim ahamiyatga ega. Shuningdek, mehnatga layoqatli qishloq aholisining qishloq xo‘jaligi mahsulotlarini 
qayta ishlash va/yoki saqlash bilan bog‘liq noqishloq xo‘jaligi faoliyatida band bo‘lishi chorva mollari ozuqa 
bazasini shakllantirishda muhim ahamiyat kasb etadi.

Qishloq hududlarida tomorqa xo‘jaliklari va umuman qishloq xo‘jaligi faoliyatiga bevosita xizmat 
ko‘rsatadigan agroveterinariya xizmatlarini tashkil etish muhim ahamiyatga ega [15]. Bizning tadqiqotimizda 
ham agroxizmatlarning o‘simlikchilik faoliyatidan olinadigan daromadga ta’siri 10 foizlik darajada (p < 0,1) 
statistik jihatdan muhim ahamiyatga ega. Zero, agroxizmatlar qishloq aholisi tomonidan tomorqa yerlarida 
yetishtirilayotgan o‘simliklarga agrotexnologik tadbirlarni amalga oshirishda muhim ahamiyat kasb etadi.

Biroq veterinariya xizmatlarining chorvachilik faoliyatidan olinadigan daromadga ta’siri statistik jihatdan 
muhim ahamiyatga ega, deb ayta olmaymiz. Ya’ni qishloqlarda agroveterinariya xizmatlarining tomorqa yer 
egalaridan uzoq masofada joylashgani chorvachilik faoliyatidan olinadigan daromadning oshishiga salbiy ta’sir 
ko‘rsatadi, biroq bu ta’sir statistik jihatdan muhim emas.

Tomorqa xo‘jaliklarida yetishtirilayotgan o‘simliklarni oziqlantirishda mineral o‘g‘itlardan foydalanish 
faoliyatdan olinadigan daromadni oshiradi. Tomorqa yer egalarining mineral o‘g‘itlar sotish shoxobchasiga yaqin 
hududda faoliyat yuritishi ularning mineral o‘g‘itlardan foydalanish imkoniyatini oshiradi. Tadqiqotimiz tahlili 
natijalariga ko‘ra, qishloq hududlarida tomorqa xo‘jaliklaridan mineral o‘g‘itlar sotish shoxobchasigacha bo‘lgan 
masofaning 1 kilometrga oshishi o‘simlikchilik faoliyatidan olinadigan daromadni 10,2 foizga kamaytiradi va 5 
foizlik darajada (p < 0,05) statistik jihatdan muhim ahamiyatga ega.

Tomorqa xo‘jaliklarida o‘simliklarni mineral o‘g‘itlar bilan oziqlantirish muhim ahamiyatga ega bo‘lsa, chorva 
mollarini omuxta yem bilan oziqlantirish ham muhim ahamiyat kasb etadi. Tomorqa xo‘jaligidan omuxta yem 
sotish shoxobchalarigacha bo‘lgan masofaning oshib borishi chorvachilik faoliyatidan olinadigan daromadning 
kamayishiga ta’sir etishini tahlil natijalari ko‘rsatmoqda.

X U L O S A  V A  T A K L I F L A R
Tomorqa xo‘jaligi faoliyati aholini oziq-ovqat mahsulotlari bilan ta’minlashda, qishloq hududlarida aholi 

daromadlarini oshirish va bandligini ta’minlashda muhim tarmoq hisoblanadi. Bu borada faoliyatdan olinadigan 
daromadni oshirishda tomorqa xo‘jaligi bilan bog‘liq noqishloq xo‘jaligi faoliyatini rivojlantirish va tashkil etish 
muhim ahamiyatga ega.

Xususan, tomorqa xo‘jaligidan qishloq xo‘jaligi mahsulotlarini qayta ishlash sanoatigacha bo‘lgan 
masofaning 1 kilometrga oshishi tomorqa xo‘jaligida chorvachilikdan olinadigan daromadni 5,9 foizga 
kamaytiradi. Qishloq hududlarida tomorqa xo‘jaliklari va umuman qishloq xo‘jaligi faoliyatiga bevosita xizmat 
ko‘rsatadigan agroveterinariya xizmatlarini tashkil etish muhim ahamiyatga ega. Xususan, agroxizmatlarning 
o‘simlikchilik faoliyatidan olinadigan daromadga ta’siri 10 foizlik darajada (p < 0,1) statistik jihatdan muhim 
ahamiyatga ega.

Tomorqa xo‘jaliklarida yetishtirilayotgan o‘simliklarni oziqlantirishda mineral o‘g‘itlardan foydalanish muhim 
ahamiyat kasb etadi. Ya’ni qishloq hududlarida tomorqa xo‘jaliklaridan mineral o‘g‘itlar sotish shoxobchasigacha 
bo‘lgan masofaning 1 kilometrga oshishi o‘simlikchilik faoliyatidan olinadigan daromadni 10,2 foizga kamaytiradi.

Umuman olganda, qishloq hududlarida, xususan, olis hududlarda tomorqa xo‘jaligi faoliyati bilan bog‘liq 
noqishloq xo‘jaligi faoliyatini tashkil etish faoliyatdan olinadigan daromadni oshirish bilan bir qatorda qishloq 
aholisining noqishloq xo‘jaligi faoliyatidagi bandligini ham oshiradi.

F O Y D A L A N I L G A N  A D A B I Y O T L A R  R O ` Y X A T I 
1.	 Davis J. R., Bezemer D. J. The Development of the Rural Non-Farm Economy in Developing Countries 

and Transition Economies: Key Emerging and Conceptual Issues // SSRN Electronic Journal. – 2004. – 38 
p. – DOI: https://doi.org/10.2139/ssrn.693061.

2.	 Eurostat. Statistics on Rural Development and Agricultural Household Income [Elektron resurs]. – URL: 
https://ec.europa.eu/eurostat (murojaat sanasi: 06.08.2026).

3.	 The Wye Group Handbook: Rural Households’ Livelihood and Well-Being: Statistics on Rural Development 
and Agriculture Household Income. – Rome: FAO, UNECE, OECD, World Bank, Eurostat, 2007. – ISBN 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 229

2026-yil, avgust. 8-son, I-qism

978-92-1-116967-6. – URL: https://www.fao.org/4/am085e/am085e00.htm (murojaat sanasi: 06.08.2026).
4.	 Woodhill J., Kishore A., Njuki J., Jones K., Hasnain S. Food Systems and Rural Wellbeing: Challenges and 

Opportunities // Food Security. – 2022. – Vol. 14, No. 5. – P. 1099–1121. – DOI: https://doi.org/10.1007/
s12571-021-01217-0.

5.	 World Food Programme. Zero Hunger [Elektron resurs]. – URL: https://www.wfp.org/zero-hunger (murojaat 
sanasi: 06.08.2026).

6.	 Hasanov S., Pardaev K., Saydullaeva F., Ismoilov S., Muratov S. Economic Assessment of the Factors 
Influencing Rural Population’s Decision to Engage in Non-Agricultural Activities // Integrated Systems: 
AI-Augmented Engineering: Proceedings of the International Conference on Integrated Systems: Design 
and Technology, ISDT 2025 / ed. by M.-R. Alam, M. Fathi, A. Pulatov. – Cham: Springer, 2026. – P. 156–
170. – DOI: https://doi.org/10.1007/978-3-032-21981-7_13.

7.	 Davis B., Winters P., Reardon T., Stamoulis K. Rural Nonfarm Employment and Farming: Household-Level 
Linkages // Agricultural Economics. – 2009. – Vol. 40, No. 2. – P. 119–123. – DOI: https://doi.org/10.1111/
j.1574-0862.2009.00374.x.

8.	 Hoang T. X., Pham C. S., Ulubaşoğlu M. A. Non-Farm Activity, Household Expenditure, and Poverty 
Reduction in Rural Vietnam: 2002–2008 // World Development. – 2014. – Vol. 64. – P. 554–568. – DOI: 
https://doi.org/10.1016/j.worlddev.2014.06.027.

9.	 Corral L., Reardon T. Rural Nonfarm Incomes in Nicaragua // World Development. – 2001. – Vol. 29, No. 
3. – P. 427–442. – DOI: https://doi.org/10.1016/S0305-750X(00)00109-1.

10.	 Reardon T., Stamoulis K., Balisacan A., Cruz M. E., Berdegué J., Banks B. Rural Non-Farm Income 
in Developing Countries // The State of Food and Agriculture 1998. – Rome: Food and Agriculture 
Organization of the United Nations, 1998. – P. 283–356.

11.	 Muratov S., Burova E., Suloeva S., Hasanov S., Pardaev K., Isroilov B. The Role of Non-Farm Employment 
and Service Industries in Enhancing Rural Welfare // International Journal of Technology. – 2025. – Vol. 
16, No. 3. – P. 1042–1059. – DOI: https://doi.org/10.14716/ijtech.v16i3.7410.

12.	 Ike P. C. Determinants of Participation in Non-Farm Economic Activities in South East Nigeria: A Tobit 
Analysis Approach // Journal of Biology, Agriculture and Healthcare. – 2015. – Vol. 5, No. 2. – P. 102–108.

13.	 Cai L. A. Analyzing Household Food Expenditure Patterns on Trips and Vacations: A Tobit Model // 
Journal of Hospitality & Tourism Research. – 1998. – Vol. 22, No. 4. – P. 338–358. – DOI: https://doi.
org/10.1177/109634809802200402.

14.	 Li Z., Han G., Zhao M., Wang J., Wang Z., Kemp D., Michalk D., Wilkes A., Behrendt K., Wang H., Langford 
C. Identifying Management Strategies to Improve Sustainability and Household Income for Herders on the 
Desert Steppe in Inner Mongolia, China // Agricultural Systems. – 2015. – Vol. 132. – P. 62–72. – DOI: 
https://doi.org/10.1016/j.agsy.2014.08.011.

15.	 Ferdous Z., Datta A., Anal A. K., Anwar M., Khan A. S. M. M. R. Development of Home Garden Model 
for Year-Round Production and Consumption for Improving Resource-Poor Household Food Security in 
Bangladesh // NJAS – Wageningen Journal of Life Sciences. – 2016. – Vol. 78. – P. 103–110. – DOI: 
https://doi.org/10.1016/j.njas.2016.05.006.

16.	 Muratov S. A., Hasanov S. T., Kalandarov R., Kurbonov S. P., Usmanova A. Economic Assessment of 
the Influence of Innovations on Income from Household Activities in the Framework of Digital Economy 
// Proceedings of the 7th International Conference on Future Networks and Distributed Systems — 
ICFNDS ’23. – New York: Association for Computing Machinery, 2023. – P. 33–41. – DOI: https://doi.
org/10.1145/3644713.3644719.

17.	 Mungai L. M. et al. The Role of Agricultural Extension Services in Promoting Agricultural Sustainability: A 
Central Malawi Case Study // Cogent Food & Agriculture. – 2024. – Vol. 10, No. 1. – Art. 2423249. – DOI: 
https://doi.org/10.1080/23311932.2024.2423249.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 8/1

Ingliz tili muharriri: Feruz HAKIMOV
Musahhih: Zokir ALIBEKOV 
Sahifalovchi va dizayner: Hasan MAQSUDOV

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


